Dena Grillo – Teorite e Politikave Moderne

Marredhenie Nderkombetare

PËRMBLEDHJE:
Pikësëpari, në trajtimin e teorive politike, është me shumë rëndësi të përqëndrohemi në rrethanat historike e sociale të tyre. Teoritë politike, doktrinat, idetë, ideologjitë, nuk janë thjesht elementë të trajtuar politikisht ndër vite, por të gjitha kanë të bëjnë me lidhje e ndërlidhje sociale, të cilat përfshijnë në procese të ndryshme autoritet e fuqi.  Gjithashtu ato lidhen me natyrën e politikës si disiplinë shkencore.
Teoritë politike përmbajnë sistemin e ideve, pikëpamjeve, koncepteve dhe modeleve me object qeverisjen dhe politikat.

Ideologjia politike është një përmbledhje e ideve dhe përmban dy dimensione:

1. Qëllimi: Si duhet të organizohet shoqëria

2. Metoda: Mënyra më e mirë për të arritur organizimin ideal.
Duke marrë si referencë ideologjinë komuniste, përmendim:

· Ideologjinë si botëkuptim shkencor.
· Ideologjinë si forcë transformuese e shoqërisë ekzistuese dhe të krijimit të një shoqërie të re.
· Ideologjinë e së ardhmes.
Në sistemin e demokracisë liberale politika realizohet nëpërmjet disa komponentëve:

- politika si art zgjidhjeje

- politika si kompromis e konsensus

- politika si art i së mundshmes

- politika si sferë publike

Ndërkohë, nëpërmjet tri sferave të procedurave politike:

- nxjerrjes

- shpërndarjes

- rishpërndarjes,

konkretizohet realizimi i komponentit të parë.

Kompromisi e konsensusi

Zgjidhja e problemeve dhe kundërshtive nëpërmjet negocimit, konsensusit e kompromisit bën të mundur realizimin efikas të vendimeve politike.
Arti i së mundshmes
---------------------------
Sferë publike

Në politikë, Aristoteli deklaroi se njeriu është për natyrë një “kafshe politike”, shprehje me anë të së cilës ai nënkuptonte se vetëm nëpërmjet një komuniteti politik njeriu mund të jetojë një jetë të mirë. Duke u nisur nga kjo pikëpamje, politika është një aktivitet moral, i cili angazhohet në krijimin e një shoqërie të drejtë. 

David Easton përpunoi dhe zbatoi idenë e një sistemi politik në disa libra. Sipas tij, cdo shtet në këtë planet ka një sistem politik, ekonomik, social e kulturor. Në mënyrë konkrete:
1. në një sitem politik do të ekzistojnë patjetër “kërkesa” për një “output” dhe njerëz apo grupe të cilët do të mbështesin këto kërkesa.

2. këto kërkesa dhe grupe do të luftojnë (brenda sistemit), duke i hapur rrugë vendimmarrjes vetjake.

3. nga casti i marrjes së vendimit, ky i fundit do të hyjë në kontakt me ambjentin.

4. pasi vendimi bashkëvepron me ambjentin, ai do të përcjellë kërkesa e grupe të tjera të cilat do të aprovojnë ose jo vendimin (feedback)

5. rikthim në pikën 1.
FOKUS:

LIBERALIZMI

Liberalizmi është një orientim politik i cili favorizon progresin social me anë të reformës dhe me anë të ndërrimit të ligjeve e jo nëpërmjet revoltës. Zanafilla e tij i përket shek. të VII-të. 

· Liberalët besojnë se formimi i shoqërisë duhet të jetë rezultat i disa proceseve. Këto procese duhet të jenë bashkëveprues dhe duhet të përfshijnë të gjithë anëtarët e shoqërisë. Tregu është shembulli më i mirë që tregon se cfarë mendojnë liberalët kur thonë “proces”.

· Liberalët përjashtojnë cdo plan apo projekt për shoqërinë – fetar, utopik apo etik. Shoqëria dhe shteti nuk duhet të kenë qëllime fikse por procesi duhet të jetë ai që prodhon rezultatin.
· Liberalët nuk janë demokratë.
Adam Smith argumentonte teorinë e Laisses Faire – let do, let go. Shteti nuk duhet të ndërhyjë në jetën individuale të popullit. Thelbi i liberalizmit klasik është ideja se laissez faire do të përcjellë një dorë të fshehtë e cila do të sjellë mirëqënie në shoqëri. 

Xhon Lok konsiderohet si nismëtar i Liberalizmit. Sipas tij, natyra i ka dhuruar njeriut jetën, lirinë dhe pronën – qeveria duhet të mbrojë dhe të garantojë këto të drejta, të cilat Lok i ka përmbledhur në “të drejta natyrore”.
Përmendim dy arsye për evoluimin e Liberalëve:

1. Mosrealizimi i disa prej ideve liberale sidomos ato të liberalizmit ekonomik.

a. U shfaqën krizat ekonomike që nuk ishin të parashikuara nga Adam Smith. Gjatë krizave punëtorët mbeteshin pa punë, jo nga vullneti i tyre dhe ky ishte cënim i idealit liberal për lirinë e mundësitë e barabarta të njerëzve.

b. U shfaqën Monopolet, që nuk ishin parashikuar nga Adam Smith, të cilat cënonin konkurrencën liberale që ishte në thelb të liberalizmit ekonomik.

2. Trysnia e Marksizmit: Liberalët nuk mund të injoronin marksizmin:

a. Idetë e të cilit filluan të përhapeshin e të përqafoheshin edhe nga intelektualë.

b. U krijuan organizata marksiste.

c. Punëtorët tregoheshin të gatshëm për t’u ngritur në luftë.

DEMOKRACIA LIBERALE

Demokracisë Liberale i atribuohej zgjidhja e dy krizave:

1. Kriza e pjesëmarrjes – pjesëmarrja e punonjësve në qeverisje nëpërmjet të drejtës elektorale e zgjedhjes prej tyre të përfaqësuesve në qeverisje (deputetët).

2. Kriza e shpërndarjes – shpërndarja autoritative e vlerave materiale autoritative – me ligj si ligji mbi pagën minimale, ligjet për sigurimet sociale. Kjo do të thoshte ndërhyrje e shtetit, pra largim nga Laissez – Faire dhe Self Help.

Cfarë përmbante zgjidhja e krizës së pjesëmarrjes?

1. Afirmimi i të drejtave politike për punonjësit – ku vend të rëndësishëm zë e drejta e votës. Britania është shembull, ku u zbatua:

· Reforma e Dytë Elektorale (1876), e cila i bëri me të drejtë votë punëtorët e zonave urbane.
· Reforma e Tretë Elektorale (1872), e cila bëri votimin e fshehtë – kështu punëtorët nuk kishin më frikë se do të ndëshkoheshin nga sipërmarrësit që kërkonin të votonin sipas pëlqimit të tyre. Me votën e fshehtë u forcua loiria. Punëtorët nuk ishin të detyruar të tregonin se për kë votonin.

· Reforma e Katërt Elektorale (1884), e cila i dha të drejtën e votës punëtorëve të zonave rurale. Kështu me të drejtën e votës u pajisën të gjithë burrat e rritur: 

· shërbyesit: pasi mund të ndikoheshin nga pronarët e shtëpive;

· beqarë të moshuar: si të papërgjegjshëm.

Me reformat elektorale u krijua ELEKTORATI MASIV. Kjo do të rriste përgjegjësinë e qeverisjes. Qeveritë nuk përgjigjeshin vetëm tek klasat e larta e të mesme, të cilat para reformave elektorale kishin të drejtën e votës, por edhe përpara punonjësve, të cilët me votën e tyre vendosnin se kush do të ishte në krye të qeverisë.

Përgjegjësia në qeverisje është vlera e demokracisë; që do të thotë qeverisje për të qeverisurit, plotësim edhe i interesave të punonjësve.

FOKUS:

KONSERVATORIZMI:

Në vitin 1830, Bërk është I pari I cili hedh idetë e parimet e para konservatore.

KONSERVATORIZMI MODERN – 1830

Kontribuoi në zhvillimet evolucionare, hap pas hapi me reforma

3 parime:

· Tradicionalizmi

· Organicizmi
· Skepticizmi

FOKUS:

KEINSIANIZMI
Keinsianizmi, si doktrinë teorike dhe si politikë ekonomike pati një ndikim të madh (në botën jo – komuniste) pas vitit 1945, fill pas Luftës së Dytë Botërore, dhe qëndroi si forcë dominante deri në fund të viteve ’60. Sulmi I parë drejt Keinsianizmit ishte ai I Monetarizmit, doktrinë e ideuar nga Milton Friedman dhe anëtarët e Shkollës së Cikagos. 
FOKUS:

SOCIALDEMOKRACIA:

Socialdemokracia është një ideologji politike e cila u shfaq në shekullin e XIX-të nga lëvizja socialiste. Punëtorët në shumë shtete kishin fituar votën dhe të drejtën e organizimit në grupe e parti. Shumë socialistë megjithatë u shtynë të besonin se klasa punëtore, grupi më i madh në shoqërinë moderne ,mund të drejtonte shtetin kundrejt zhdukjes së varfërisë, pabarazisë dhe shfrytëzimit të klasave. 

Socialdemokracia moderne përkrah formimin e një shteti demokratik të mirëqënies sociale, formim i cili përfshim edhe praktikën kapitaliste, edhe atë socialiste. Kjo është në kundërshti me socializmin tradicional, i cili është pro fundit të epërsisë kapitaliste. Socialdemokratët synojnë riformimin e kapitalizmit në mënyrë demokratike, nëpërmjet rregullave shtetërore dhe krijimit të një sistemi i cili punon për të përmirësuar apo për të zhdukur padrejtësitë që dallohen në sistemin capitalist.
Revolucioni Rus I vitit 1917 dhe krijimi I Comintern (Communist International) më 1919, përshpejtoi një ndarje të pakthyeshme ndërmjet krahut revolucionar dhe atij evolucionar – me daljen në pah si parti komuniste dhe në një fazë të dytë si parti socialdemokrate. Socialdemokratët argumentojnë se demokracia politike (barazia në votë) duhet të zhvillohet për të përfshirë demokracinë shoqërore/sociale dhe atë ekonomike (barazia në edukim e arsim, shëndetësi, pension, punësim dhe kushte të sigurta pune). Duke besuar në fuqinë e edukimit dhe bindjes, e gjithashtu në fuqinë dashamirëse të shtetit për të rishpërndarë pasurinë, socialdemokratët kanë inkurajuar gjithnjë idenë e një shteti I cili parashikon një asistencë të sigurimit social ndaj atyre më pak të privilegjuar.
Shembulli i parë i një shteti socialdemokrat është Suedia, duke vijuar me Norvegjinë e Kanadanë, por duke u përqëndruar në arenën ndërkombëtare, përparimet e socialdemokratëve ndodhën në kohën e pasluftës, rreth viteve 1940 – 50. Ndryshe nga komunistët, socialdemokratët nuk besojnë se shtetëzimi në masë përsa i përket prodhimit, të jetë një “ilac që shëron gjithshka” e si rrjedhojëm edhe kapitalizmin. Në vend të kësaj ata propozojnë një shtrirje të zgjedhur të pronës publike (kooperativa, korporata dhe sipërmarrje shtetërore) në një ekonomi mikse.

FOKUS:

KRISTIANDEMOKRACIA:

Edmund Burke: 

"The only thing necessary for the triumph of evil is for good men to do nothing."

Kristiandemokracia është një ideologji e lëvizje politike e cila fillimisht u prezantua si përgjigje e natyrës anti – teokrate dhe anti -  autoritare të Luftës Revolucionare Amerikane, Revolucionit Francez dhe Marksizmit në një anë, e nga ana tjetër natyrës anti – socialiste të Darvinizmit Social dhe kapitalizmit të laissez – faire.
Edhe pse Kristiandemokracia është tepër heterogjene, zakonisht ajo përshtatet me disa cështje. Struktura e propozuar e një shteti Krstiandemokrat është e ndryshme nga ajo e Liberalëve: duhet të jetë e decentralizuar, e përbërë nga disa organizma, por edhe të ketë një kompetencë të padiskutueshme. Kristiandemokracia e sheh ekonominë si vënie në shërbim të njerëzimit. Detyra dhe përgjegjësia e Shtetit për t’u kujdesur për popullin e tij është, si rrjedhojë, tepër e rëndësishme për Kristiandemokratët; kjo përkon pjesërisht me idetë e Socializmit Kristian.
Një pikëpamje tipike e Kristiandemokratëve mund të përshkruhet si vijon:

· Në përputhje me Liberalizmin, një shprehje e të drejtave humane dhe iniciativës individuale.

· Në kundërshtim me Liberalizmin, një refuzim i laicitetit dhe një shprehje e faktit se individuali është pjesë e komunitetit dhe ka përgjegjësi ndaj tij.

· Në përputhje me Konservatorizmin, vlera morale konservative (si p. sh: martesa, divorci, aborti, etj.), një pikëpamje të zhvillimit evolucionar të shoqërisë, një shprehje e përgjithshme e ligjshmërisë dhe një refuzim i komunizmit.

·  Në kundërshtim me Konservatorizmin, një ujdi drejt ndryshimit (p. sh. në strukturën e shoqërisë) dhe jo detyrimisht mbrojtës i gjendjes ekzistuese sociale.

· Në përputhje me Socializmin, një shprehi e fortë e solidaritetit shoqëror (si p.sh. shteti i mirëqënies sociale, i cili i vendos prioritet reduktimin e varfërisë), dhe një gadishmëri për të kufizuar e mposhtur fuqinë e tregut.
· Në kundësrhtim me Socializmin, mbrojtës i Kapitalizmit (me disa limite).
